
GOUVÈNÈ CUOMO, MAJISTRA BLOOMBERG ANONSE DROGA5 PRAL CHANJE LOKAL POU VINI NAN 

PWENT SID MANHATTAN EPI POU KREYE 154 NOUVO DJÒB 

 

Droga5 Fè yon Sèl avèk Plis Pase 390 Konpayi k ap Chanje Lokal pou Vini nan Pwent Sid Manhattan 

Depi Ane 2005 

 

Jodi a, Gouvènè Andrew M. Cuomo ak Majistra Vil New York, Michael R. Bloomberg te anonse ajans 

global dinamik ak estratejik Droga5 pral chanje lokal pou vini nan Pwent Sid Manhattan, kote li pral 

agrandi operasyon li yo epi kreye 154 nouvo djòb anvan fen ane 2017. Droga5, ki gen biwo santral nan 

NoHo pou kounye a, te siyen yon afèmaj sou 15 zan nan 120 Wall Street pou okipe nan senk etaj ki 

totalize 92.000 pye kare.  

 

Gouvènè Cuomo di konsa, “Sa a se yon lòt egzanp fason teknik prensipal, medya ak konpayi reklam yo 

chwazi Eta New York kòm kote pou mennen epi agrandi biznis yo. Mwen kontan pou akeyi Droga5 pou 

Pwent Sid Manhattan, ki rezistan ak dinamik apre bès ekonomik ak ekstrèm move tan ki pase yo. New 

York pwouve li se yon leman pou antrepriz ak lespri dinamik, epi konpayi sa a k ap pwogrese rapid la se 

yon temwayaj ki montre reyalite eta a se yon paradi pou kwasans sektè prive a.” 

 

Majistra Michael R. Bloomberg di konsa, “Afèmaj sa a se yon lòt vòt konfyans nan avni Vil New York ak 

rezistans Pwent Sid Manhattan. Ekonomi a remanbre byen apre resesyon an epi vil nou an fè sa nan 

evènman tankou Ouragan Sandy gras ak Nouyòkè ki dinamik ak inovatè, tankou sa k ap travay nan 

Droga5.” 

 

Pou kapab ankouraje demenajman an, Eta a ak Vil la te asosye avèk Droga5 lè yo te fè yon envestisman 

estratejik ki konekte kreyasyon djòb k ap pèmèt konpayi an agrandi pidevan epi bay èd avèk varyasyon 

Pwent Sid Manhattan.  Empire State Development (ESD) ak New York City Economic Development 

Corporation (NYCEDC) ansanm te ofri konpayi an fon World Trade Center Job Creation & Retention 

Program (JCRP) (Pwogram Kreyasyon ak Konsèvasyon Djòb nan World Trade Center) pou ede fasilite 

kreyasyon 154 nouvo djòb. 

Yo te kreye Droga5 nan New York nan ane 2006. Kèk nan kliyan li yo se The Coca-Cola Company, 

American Express, Motorola, Mondelez International, Prudential, Spotify ak UNICEF. Nan ane 2013 la, 

Fast Company te deziyen Droga5 kòm youn nan Konpayi ki pi Inovatè nan Lemonn, epi li te Ajans Ane 

2012 nan Etazini pou Adweek, Ajans Ane Etazini pou Kreyativite  nan ane 2007 ak 2011, ak yon Ajans Lis 

A nan Laj Reklam pou twa dènye ane yo youn-apre-lòt. Ajans lan se youn nan biznis k ap vanse pi vit nan 

Vil New York, epi li anplwaye prèske 200 moun nan Etazini. 

 

Andrew Essex, Vis-Prezidan Droga5, di konsa, “Nan sèlman sèt ane, Droga5 grandi pou kòmanse kòm 

yon ajans separe an senk ki baze sou yon espas yo prete nan Broadway pou vin yon rezo mondyal prèske 

325 k ap fè travay chanjman jwèt pou bon jan kliyan yo. Moman an te vini pou byen imobilye ou pou 

amonize echèl anbisyon nou yo, epi 120 Wall Street ak kominote toupre dirijan endistri yo nan teknoloji 

ak medya ofri egzakteman sa. Nou di mèsi pou tout patnè ki konsène yo, epi nou di mèsi tou pou 

Gouvènè Cuomo, Majistra Bloomberg ak ekip yo nan ESD ak nan NYCEDC, poutèt yo sipòte kwasans ak 

agrandisman nou Anba-Lavil la.” 

 

Yo renmen Droga5 anpil pou apwòch inik li yo nan inovasyon ak agrandisman. Nan ane 2012, Droga5 te 

fè envestisman li nan teknoloji lè li te lanse DE-DE, yon estidyo devlopman pwodui endepandan ki 

melanje pi bon lojisyèl ak pi bon rakontaj istwa pou devlope platfòm ak biznis ki gen kalite atizanal. Byen 

bonè nan mwa sa a, Droga5 te anonse yon patenarya estratejik avèk konpayi prensipal pou amizman ak 

medya William Morris Endeavor ki ogmante mwayen ajans lan yon fason eksponansyèl pou kreye travay 

ki mennen nan endistri pou kliyan li yo.  

 

Prezidan, Direktè Jeneral ak Manm Komisyon ESD, Kenneth Adams, di konsa, “Sipò Leta pou konpayi 

global ak dinamik sa a pral kreye nouvo anpil djòb, epi li pral sipòte varyasyon Pwent Sid Manhattan. 

Nou kontan wè Droga5 nan nouvo kay yo epi nou espere y ap kontinye agrandi epi gen siksè.” 

 

Direktè Egzekitif NYCEDC, Kyle Kimball, di konsa, “Nou kontan anpil avèk tout kè nou pou akeyi yon 

konpayi kreyatif tankou Droga5 nan kominote Anba-Lavil la. Kòm yon ajans reklam klas mondyal ki 

resevwa rekonpans, Droga5 pral yon bon jan diplis nan Pwent Sid Manhattan, pou pote nouvo djòb nan 

zòn nan epi pou ede agrandi katye a palòtbò rasin finansye li yo.”  

 

Prezidan ak Direktè Jeneral Silverstein Properties, Larry Silverstein, di konsa, “Mwen kontan anpil pou 

akeyi Droga5 nan Pwent Sid Manhattan. Pwogrè nou wè nan katye sa a anba kalite dirijan Gouvènè 

Cuomo, Majistra Bloomberg ak Pòtpawòl Silver se deja konfimasyon ki montre Pwent Sid Manhattan 

retounen kòm premye kote pou fè biznis. Nan dènye ane yo, Pwent Sid Manhattan te vin kote ki prefere 

pou anpil kalite konpayi nan medya, teknoloji, reklam, dwa, chwa mak, maketing ak òganizasyon ki pa 

komèsyal - pou divèsifye ak ranfòse ekonomi New York.” 

 

Dapre Downtown Alliance, 391 konpayi ki te chanje lokal pou vini nan pwent Sid Manhattan depi ane 

2005 reprezante plizyè kalite endistri, ki gen sèvis dinamik (tankou konpayi medya, reklam, ak achitekti) 

ki pran devan avèk 28% demenajman avèk sipèfisi yo anfème an pye kare. 

Elizabeth Berger, Prezidan Downtown Alliance, di konsa, “Koneksyon Pwent Sid Manhattan avèk yon 

rezo transpò nan rejyon an, plizyè kalite chwa espas atiran pou biwo ak yon kominote inovatè k ap 

grandi nan medya ak teknoloji fè nou vin yon kote pou antrepriz ak lespri dinamik. Konpayi prensipal 

teknik, medya ak reklam peyi a deside Anba-Lavil la se kote pou fè biznis, epi ekonomi Vil New York ak 

Eta a se benefisyè vitalite ak dinamis atiran distri a.” 

 

Nan mwa mas la, Silverstein Properties te fè yon pwogram amelyorasyon kapital nan 120 Wall Street 

pou modènize fasad, lòbi ak kabin asansè nan pwopriyete a. Nan travay avèk Moed de Armas & Shannon 

Architects, limit pwojè a gen ladan planche travèten italyen (dyagonal) ak mab pòtigè pou andedan epi 

wòch kalkè pou miray deyò yo. Modènizasyon an ap fini nan mwa dawou. Rob Rogers, patnè nan Rogers 

Marvel Architects, ap konsevwa espas biwo a pou Droga5.  

 

Roger Silverstein, Vis-Prezidan Egzekitif, Silverstein Properties, di konsa, “Nan dènye uit mwa yo, nou te 

siyen sèt kontra afèmaj ki te pèmèt prèske tout espas 120 Wall Street te okipe. Sa a se yon temwayaj 

pou bon kalite pwopriyete sa a epitou pou rezistans Pwent Sid Manhattan.” 

 

Roger A. Silverstein, Vis-Prezidan Egzekitif Silverstein Properties ak Joseph Artusa, Vis-Prezidan Direktè 

Silverstein Properties, te fè negosyasyon pou afèmaj la pou mèt kay la. Ken Siegel ak Howard Hersch ki 

nan Jones Lang and LaSalle epi David Brooks ak Marty Edelman ki nan Paul Hastings te reprezante 

Droga5 nan negosyasyon yo pou afèmaj la. Ross Moskowitz ki nan Stroock & Stroock & Lavan LLP te 

patisipe nan negosyasyon JCRP pou Droga5. 

 

Droga5 planifye pou ale nan bilding Silverstein Properties posede nan kòmansman ane 2014.  

 

Enfòmasyon sou Droga5 

Ajans Ane 2012 Adweek ak youn nan Konpayi Inovatè k ap Vanse Rapid, Droga5 se yon ajans dinamik ak 

estratejik ki gen biwo santral li nan New York avèk biwo yo nan Vil Lond ak Sydney. Yo te kreye Droga5 

nan ane 2006. Kounye a, kèk nan kliyan li yo se Prudential, American Express, The Coca-Cola Company, 

Motorola, Mondelez International, Telstra, Spotify, Kraft Foods Group, Woolworths, Hennessy, Unilever, 

Qantas ak United Nations, ak lòt. Nan ane 2013 la, William Morris Endeavor, konpayi prensipal pou 

amizman ak medya, te fè yon gwo envestisman nan Droga5, pou lanse yon patenarya estratejik pou pi 

byen sèvi chak nan kliyan enstitisyon an. Pou jwenn plis enfòmasyon ale sou sitwèb www.droga5.com.  

 

Enfòmasyon sou Empire State Development 

Empire State Development (ESD) se ajans devlopman ekonomik prensipal Eta New York. Misyon ESD se 

pou ankouraje yon ekonomi solid ak dinamik lè li sipòte envestisman sektè prive a ak kwasans djòb. 

Avèk itilizasyon lajan prete, sibvansyon, kredi nan taks ak lòt fòm asistans, ESD pèmèt biznis yo grandi 

epi kreye djòb toupatou nan New York. ESD se ajans prensipal tou pou Konsèy Devlopman Ekonomik 

Gouvènè Cuomo, Office of Motion Picture and Television Development (Biwo Devlopman Imaj an 

Mouvman ak Televizyon), Minority and Women-Owned Business Services (Sèvis pou Minorite ak Sèvis 

Biznis Fanm yo Posede), Small Business Assistance (Asistans pou Ti Biznis) ak Touris, k ap jere mak ikonik 

“I Love NY” Eta a. Pou jwenn plis enfòmasyon, tanpri ale sou sitwèb: www.esd.ny.gov  

Enfòmasyon sou NYCEDC 

New York City Economic Development Corporation se mwayen prensipal Vil la pou sipòte kwasans 

ekonomik nan chak nan senk minisipalite yo. Misyon NYCEDC se pou ankouraje kwasans avèk pwogram 

agrandisman ak re-devlopman ki ankouraje envestisman, kreye pwosperite epi ranfòse pozisyon 

konpetitif Vil la. NYCEDC sèvi kòm yon defansè pou kominote biznis yo lè li devlope relasyon avèk 

konpayi ki pèmèt yo pran avantaj nan anpil opòtinite Vil New York. 

 

Enfòmasyon sou Silverstein Properties 

Silverstein Properties, Inc. (SPI) se yon antrepriz devlopman, envestisman ak jesyon byen imobilye sèvis 

konplè pou sektè prive a, ki baze nan New York. Se Prezidan ak Direktè Jeneral Larry Silverstein ki te 

kreye li nan ane 1957. Konpayi an devlope epi achte biwo, kay, otèl ak pwopriyete an detay. Sou non 

direktè yo, envestisè yo ak patnè finansye yo, SPI devlope, posede ak jere plis pase 35 milyon pye kare 

(3,2 milyon mèt kare) espas komèsyal, rezidansyèl ak detayan. 

 

SPI gen aktivite devlopman k ap fèt ki vo $10 milyon dola, epi l ap rebati espas biwo komèsyal nan World 

Trade Center, youn nan pi gwo devlopman piblik-prive ki pa t janm fèt anvan. Pa twò lontan konpayi an 

te devlope epi te louvri Silver Towers, pi gwo devlopman lokasyon kay nan New York. Crain’s New York 

Business te rekonèt konpayi an kòm youn nan “Pi Bon Kote pou Travay nan Vil New York” pou dènye 

senk ane yo. Pou jwenn plis enfòmasyon sou Silverstein Properties, tanpri ale sou sitwèb 

www.silversteinproperties.com oswa www.wtc.com. 

